
Sta ih je motiviralo za ovaj istrazivacki poduhvat
autori su, pored ostaloga, naznacili u uvodniku ,Ri-
je¢ autora“ u kojem isticu da je za njih ,pisanje ove
knjige bio jedan od najveéih izazova®, prije svega
zbog toga $to je ,te$ko pisati o svome zavi¢aju, a biti
objektivan®. Pisanje su planirali jo§ 2001. godine, u prvim
danima povratka iz progonstva u svoj zavicaj, tako da je,
kako navode ,,0snovna ideja pisanja bila (je) svakako odla-
zak sa rodne grude, Zal za zavicajem i misao da jedno selo,
jedan kompletan mikrosvijet, nestaje kao da ga nikada nije
ni bilo“. Navode i dileme koje su se u toku rada javljale, iz-
medu ostaloga da ,,ne postoji niti jedna pisana ¢injenica o
bilo ¢emuS $to se ti¢e tog naselja, ali da je ideja ,,0staviti pi-
sani trag o Civ¢ijama“ bila jaca od svih tih dilema i izazova.

Autori nadalje obja$njavaju da ,knjiga zahvaéa po-
drugje danasnjih Civ¢ija s pre¢nikom od 30 do 40 km.
To podrucje obuhvata gradove: Dobor, TeSanj, Maglaj,
Derventa, Doboj te okolna sela u okviru kojih su Civ-
¢ije obitavale kao sastavna jedinica tokom stolje¢a svoga
postojanja“. Tako su odredili prostorni okvir svojih istrazi-
vanja. Vremenski, pak, okvir je sveobuhvatan i preambicio-
zno postavljen: od najstarijih vremena do dana$njih dana,
pa samim tim i istrazivacki veoma zahtjevan. Tu svoju pr-
vobitnu viziju sadrzaja ove monografije autori su, naspram
svojih moguénosti i stanja izvora, nastojali realizovati.

Sadrzaj knjige ima veliki broj naslova i podnaslova, uglav-
nom pravilno tematiziranih i hronologiziranih. Na pocdetku
rukopisa, autori donose naslov ,,PoloZaj i porijeklo imena
naselja® prilazudi i prigodnu historijsku kartu. Sto se geo-
grafskog poloZaja tice, navode da je naselje Bukovacke Civ-
¢ije smjesteno ,,na granici dva svijeta, gorstackog i ravnicar-
skog, (...) na desetom kilometru sjeverno od Doboja prema
Derventi, (...) grani¢i sa selima Johovac na sjeveru, Kladari
i Opsine na zapadu, Velika Bukovica na jugu, te Grapska na
istoku. Povrsina naselja je cca 3 km?, a smjesteno je na $iro-
koj ravnici na padinama Krnjina sa jedne i rijeke Bosne na
drugoj strani®. Autori su se posebno bavili imenom nase-
lja (koje datira iz 1785. godine) i utvrdili ,,da vodi porijeklo
od turske rije¢i giftci (¢ift¢i): zemljoradnik, a pridjev Buko-
vicke/Bukovacke dobijaju tokom dvadesetog vijeka s obzi-

rom da su jedno vrijeme bile dio opstine
Velika Bukovica ili kao razlikovni pridjev
u odnosu na jos jedne Civcije u dobojskoj
opstini, one Osjecanske®. Medutim, autori
su smatraju¢i da je za ,bolje razumijeva-
nje samog porijekla imena Civcije/Cif-
tc¢ije vazno razumjeti znacenje kmetovskih
selidta te prava nad obradivom zemljom
izmedu begova i ¢if¢ija“. Objasnili su su-
§tinu agrarnih odnosa u vrijeme osman-
ske uprave, zatim promjene u vrijeme au-
strougarske uprave (uvodenje katastra i
gruntovnih knjiga), te aplikaciju promjena
i stanja na ovom geografskom podrucju
(¢ifcije, zemljovlasnici — age i begovi i dr.).
Donose spisak 46 zemljovlasni¢kih poro-
dica na podrucju Bosne i Hercegovine na
prijelazu 19. i 20. stoljeca, analizirajuéi ih
pojedinacno, zaklju¢ivsi da su posjedovale
ukupno 689.207,947 dunuma begluka, od-
nosno 14,3% svih begluka u Bosni i Her-
cegovini. Potom, u okviru vi$e podnaslova,
daju podatke o zemljovlasni¢ckim porodi-
cama u Civé¢ijama i okolnim podrugjima/
naseljima. Tu su i historiografski relevantni
podaci o prvom pisanom pomenu naselja
iz 1785, 0 samom naselju, porodicama koje
su ga naseljavale (Hadzimujagiciidr.) o to-
ponimima itd.

Nadalje se daje pregled broja stanov-
nistva, pocev od prvog osmanskog popisa
iz 1850. do zadnjeg u dejtonskoj Bosni i
Hercegovini iz 2013. godine. Svi ti popisi
pokazuju da su Civéije, takore¢i od svog
nastanka bile dominantno naseljene bos-
njackim stanovnistvom, ali da je u njima
zivio i znacajan broj pravoslavnog srpskog
stanovni$tva (zaseok Trnavljani), te nezna-
tan broj katoli¢ckog i ostalog. Broj¢ani po-
kazatelji iz dva posljednja popisa (1991. i
2013) svjedoce o ratnom progonu bosnjac-
kog stanovnistva (1993) od kojeg se samo
jedan prezivjeli dio tog stanovnistva vratio
u Civcije (oko polovine predratnog broja),
dok se broj srpskog stanovnistva znacajno
povecao (broj¢ano i procentualno), $to

samo po sebi potvrduje da je demograf-
ska struktura stanovnistva ovoga naselja u
toku agresije prisilno promijenjena.

Prvi dio monografije, u vremenskom
smislu predstavlja hronologiju zbivanja i
obuhvata historijat Civéija, od prahistorije
do kraja Drugog svjetskog rata. Temelji se
na ostacima materijalne kulture, objavlje-
nim i neobjavljenim pisanim izvorima,
putopisima i drugim zapisima koji se od-
nose ne samo na Civcije ve¢ i na Sire okru-
zZenje. Takav pristup je zahtijevao arhivska,
muzeoloska i druga istrazivanja, §to je za
autore nehistoricare, prirodno, bilo veoma
izazovno.

Za razliku od prvog dijela knjige, hro-
noloski poslozenog koji obuhvata period
od prahistorije do kraja Drugog svjetskog
rata, u drugom (obimnijem) dijelu autori
se koriste tematskim pristupom, zahvata-
ju¢i veoma veliki broj tema, onih stvarnih
i svakodnevnih, viSe i manje znacajnih,
opéepoznatih i za ovo podrudje specifi¢-
nih, koje obuhvataju vrijeme socijalisticke
Jugoslavije, te ratno i poratno - sve do
dana$njih dana. To vrijeme ima jo§ Zive
svjedoke koji se sje¢aju bar vaznijih zbi-
vanja o kojima imaju i svoj stav, za razliku
od prethodnog - ,historijskog vremena“
iz kojeg nema zivih svjedoka (kazivaca).
Tako je u drugom dijelu knjige, osim neza-
obilazne historiografske, uobli¢ena i soci-
jalna sfera Zivota na ovim prostorima, koja
daje znatno cjelovitiju i realniju historijsku
sliku ove mikrosredine.

To drugo, novije vrijeme, kako je uokvi-
reno u ovoj knjizi, zapocinje i traje u jugo-
slovenskoj socijalistickoj epohi, nastavlja
se u vrijeme agresije na Bosnu i Hercego-
vinu, kada su i Civ¢ijani kao i mnogi drugi
koji su se nasli pod neposrednim udarom
srpskog agresora, brutalno prognani sa
svojih ognjista, uz brojna ljudska stradanja
i materijalna razaranja... Sljedece poglav-
lje pocinje opisom novog radanja naselja,
koje obiljezava, u pocetku bojazljiv i opre-

zan povratak prognanih i prezivjelih koji
nastavljaju Zivot u svom zavicaju, obnav-
ljaju i u mnogo ¢emu unapreduju Zivotni
ambijent. Te prepoznatljive tri etape ovoga
»hovijeg vremena“ su vidljive po sadrza-
jima (temama) ali ne i nominalno, jer bi to,
ocito po shvatanju autora bio neki $ablon-
ski i suvi$e ogranicavajudi pristup u tretira-
nju odredenih sadrzaja.

Vrijeme socijalisticke Jugoslavije doni-
jelo je i u ovom kraju bilo vrijeme entuzi-
jazmaivjere ubolju buduénost,koja se iska-
zivala parolama: ,Nema odmora dok traje
obnova, ,,Zivjelo bratstvo i jedinstvo®, ,Mi
gradimo prugu, pruga gradi nas“ (pruga
Samac-Sarajevo) itd. Iz obilja sadrzaja iz
ovog vremenskog perioda navodimo samo
tematski okvir o razvoju Mjesne zajednice
Bukovi¢ke Civeije kao najmanje organiza-
cione jedinice novoga administrativnoga
sistema, koji se odnosi na izgradnju in-
frastrukture (popravak puteva, postavlja-
nje rasvjete, izgradnja nove skole, pitanja
sjetve, otvaranja Citaonica, autobuska sta-

nica, uvodenje mjesnog samodoprinosa
za pobolj$anje infrastrukture: asfaltiranja
puteva, uvodenje telefona, izgradnja buna-
reva za vodosnabdijevanje, hlorne stanice,
mostova itd). Vidljivi razvojni rezultati za
koje je selo dobijalo i najvi$a lokalna i dr-
zavna priznanja, redovno su obznanjivani
i u novinama na koje se autori pozivaju.
Izdvajamo nekoliko detalja: O Bukovac-
kim Civ¢ijama kao ,selu na drumu®, $to
su autori docarali natpisima iz Glasa ko-
muna, o vremenu ,zivota sa Cirom“(na
putu Doboj-Samac), izgradnji vozne sta-
nice u Kladarskom, izgradnji puta M-17 i
dr: o unapredenju poljoprivrede u oblasti
vi$e poljoprivrednih grana (ratarstvo, po-
vrtlarstvo, malinarstvo i dr.), ¢iji su viskovi
proizvoda plasirani na obliznja trzista.
Civéija Svetozar Luni¢ je 1981. proglagen
jugoslovenskim rekorderom u proizvod-
nji kukuruza; o $kolstvu (izgradnja $kola
u susjednom Johovcu i Rudanki 1981. koje
su pohadali daci iz Civ¢ija), o zdravstvu,
kulturi (o knjizevnim, muzickim i likov-
nim stvaraocima), o vjerskom Zivotu ovog
multinacionalnog (Bosnjaci i Srbi) nase-
lja (adaptaciji stare dzamije u Civé¢ijama
1981. i dr.), o sportu, zanatstvu, obi¢ajima,
mladim talentima itd. U poglavlju ,Zivot,
ljudi, obicaji“ govori se i o brojnim dru-
gim temama i Zivotnim tokovima, naizgled
manje vaznim ali apsolutno originalnim
i za ukupnu predstavu o socijalnom Zi-
votu Civé¢ijana znacajnim, medu kojima
izdvajamo: Korzo, Na sokaku, Na jaraku,
Pred zadrugom, Bicikl, Ljus¢idba, Banketi,
Mobe, Proslave, Znamenitosti (lipe, Ramin
hrast), Legende (Ramo - legenda), Djelije
igre, Nadimci, Sahin sokak, Kupalista, Pro-
slave, Sljunak i Zitna polja, Ribolov itd.

Na osnovu svega toga doima se saznanje
o Civ¢ijama kao jednoj razvijenoj i bogatoj
sredini vrijednih i zadovoljnih ljudi, me-
dusobno povezanih i dostojnih Zivota koji
su zajedno sa Sirim okruzenjem dosegnuli.
Medutim, tragi¢ni dogadaji s pocetka

agresije na Bosnu i Hercegovinu, 1992.
godine, zloc¢ini srpskih snaga po Doboju,
tragedija susjedne Grapske, nagovijestili su
crne dane i za Bukovacke Civéije. Nakon
masovnih hapsenja, progona i ubistava,
terora i straha u kojem se Zivjelo, sudbina
ovog sela zapecacena je 24. juna 1993. go-
dine nasilnim preseljenjem njegovih pre-
ostalih Zitelja u Turbe kod Travnika. To je
za Civ¢ijane — Bosnjake bio smak svijeta,
po autorima ,nestajanje Civ¢ija kao da ih
nikada nije ni bilo® Sve $to su stolje¢ima
gradili, poharano je i otudeno. Srudena je
i nova dzamija, koju su sagradili takoreci
uoci rata. Autori prikazuju to vrijeme stra-
danja i progona, govoreéi o Civé&ijanima
koji su bili u Zivom §titu na Vili, o onima
u dobojskim logorima Hangari na Usori i
Per¢inom disku, o svirepom ubistvu u kudi
Bajre Alji¢a, o kona¢nom protjerivanju,
kao i o prognani¢kom zivotu: u kampo-
vimaHaljini¢i, Putovici i svuda po tudem
svijetu. Nostalgija za rodnim krajem i nada
da Ce se taj san ostvariti nisu ih napustali.
Povratku u zavicaj, poteskocama i iza-
zovima vracanja na opustjela ognjista,
kao i prvim ohrabruju¢im uspjesima ob-
nove Zivota u selu, autori su posvetili zna-
¢ajnu paznju. Prvi dani povratka dogodili
su se 2001. godine. Civ¢ije su bile zgariste
u punom smislu te rijeci, pa su se susreti
i sastanci povratnika odvijali ,na ledini®
Uslijedila su ¢iS¢enja prostora, mezarja,
podsjecanja na poginule - bra¢u, komsije
i prijatelje. Obavljane su kolektivne dze-
naze i podignuta spomen-obiljeZja, obnov-
ljena je dZamija 2004. godine (u kojoj je za

imama u dZematu postavljan isti onaj Nazif
ef. koji je protjeran u Turbe 1993. godine
sa svojim dZematlijama), uredena su sport-
ska igraliSta na kojima su organizovani
prvi memorijalni turniri, izvr§ena asfalti-
ranja ulica, otvorene trgovacke radnje za
robu $iroke potro$nje itd.Tako su Civ¢ijani
svakim danom napredovali u obnovi, Civ-
¢ije su vracale svoj nekadasnji izgled i sjaj
urbaniziranog naselja zadovoljnih ljudi.
Ponovo se mogao ¢uti svakodnevni zagor
zitelja, rad, vraceno je mjestanima samo-
pouzdanje, primjer koji se treba slijediti...
Po autorima Civ¢ije su dokaz da i postra-
dala povratnicka naselja, nakon obnove,
uz ¢vrstu volju svojih Zitelja i iskrenu po-
mo¢ dobronamjernih mogu ,da opstanu
i da budu mjesto ugodnog Zivljenja“ i da
se u njima moze graditi budué¢nost mlade
generacije.

Ukratko, ova knjiga je koristan istrazi-
vacki projekat, svake paznje i respekta vri-
jedan. U njega je uloZen veliki istrazivacki
trud autora, koji su koristili brojne histo-
rijske izvore (arhivsku, arheolosku, mu-
zeolosku, bibliote¢ku gradu), novine i re-
levantnu literaturu do koje su mogli do¢i.
U historiografskom (prvom) dijelu mono-
grafije, autori su ,,imali mjeru®, ne upusta-
juéi se u neke dublje rasprave i ne pravedi
veée digresije. U dijelu knjige o Civé¢ijama
»u novijem vremenu®, pokazali su Zelju i
znanje da primjereno i izvorno predstave
brojne Zivotne teme i zbivanja od znalaja
za Civéije i njegove Zitelje, oduzivsi se tako
na najbolji nacin svome zavicaju.

Prof. dr. Azem Kozar, emeritus




